Republika e Kosovés
Republika Kosovo-Republic of Kosovo
Kuvendi - Skupstina — Assembly

Legjislatura VI
Sesioni vjeshtor

Komisioni pér Mbikégyrjen e Financave Publike
Mbledhja nr. 27

Prishtiné, mé 5 tetor 2018, né orén 10:00
Ndértesa e Kuvendit, Salla N-225-

PROCESVERBAL

Né mbledhje morén pjesé: Driton Selmanaj, Verica Qeranig, Valon Ramadani, Avdullah Hoti,
Emilija Rexhepi, Albert Kinolli dhe Ali Lajci.
Munguan: Mérgim Lushtaku, Andin Hoti, Etem Arifi dhe Faton Topalli.
Stafi mbéshtetés: Mehmet Simnica, Ajet Avdullahu dhe Endrit Rrustemi.
Té ftuar: 1. Pal Lekaj, ministér i Ministrisé sé Infrastrukturés;

2. Emin Sylejmani, u. d. i kryeshefit ekzekutiv té Stacionit t& Autobuséve- Prishtiné SH.A
Pjesémarrésit tjeré: Argjend Zejnaj, MI; Senver Morina, Enver Bogolli, Arvita Zyferi dhe Vlora
Spanca, ZKA,; Vatra Qehaja, LVV.

Mbledhjen e kryesoi: Driton Selmanaj, kryetar i komisionit.

Rendi i dités:
1. Miratimi i rendit té dités;
2. Miratimi i procesverbalit t¢ mbledhjes sé mbajtur mé daté 1.10.2018;

3. Shgyrtimi i raportit té auditimit pér Pasqyrat Financiare Vjetore té Ministrisé sé
Infrastrukturés, pér vitin e pérfunduar mé 31 dhjetor 2017;

4. Shqyrtimi i raportit té auditimit pér Pasqyrat Financiare Vjetore té Stacionit té
Autobuséve Sh. A. Prishtiné, pér vitin e pérfunduar mé 31 dhjetor 2017,

5. Shqyrtimi dhe miratimi i planit té punés sé Zyrés Kombétare té Auditimit pér sezonin
e auditimit 2018-2019;

6. Té ndryshme.



Kryetari, pasi konstatoi se jané plotésuar kushtet pér fillimin e takimit, e hapi mbledhjen sipas
rendit té dités.

1. Miratimi i rendit té dités

Rendi i dités u miratua pa ndryshime.

2. Miratimi i procesverbalit t&¢ mbledhjes sé mbajtur mé 1.10.2018

Procesverbali i mbledhjes, t€ mbajtur mé 1.10.2018, u miratua pa vérejtje.

3. Shqyrtimi i raportit té auditimit pér Pasqyrat Financiare Vjetore té Ministrisé sé
Infrastrukturés, pér vitin e pérfunduar mé 31 dhjetor 2017

Avdullah Hoti, tha se ky éshté auditim i rregullsisé, me opinion té kualifikuar, me theksim té ¢éshtjes
dhe theksimi i ¢éshtjes ka ndodhur, sepse pér mirémbajtjen e rrugéve jané buxhetuar nga kategoria e
investimeve kapitale. Auditori ka gjetur se te pagat dhe menaxhimi i personelit, ka vazhduar mbajtja e
pozitave me ushtrues detyre. Te prokurimi, éshté keg-klasifikimi i shpenzimeve dhe ka mangési tek
afatet dhe pranimet e punéve. Te mallrat dhe shérbimet, ajo gé éshté problematike éshté pérséritja e
procedurave me vlera té vogla. Njé problem tjetér, éshté menaxhimi i projekteve kapitale me komunat.
Problem edhe mé i madh éshté hyrja né obligime buxhetore, pa mbulesé. Ai tha se gjaté vitit 2017,
jané rritur edhe borxhet dhe kjo éshté sfidé pér ministriné. Mé tej, theksoi se ka vérejtur gé
rekomandimet, né masé té madhe, jané plotésuar.

Pal Lekaj, tha se nuk éshté i kénaqur me menaxhimin e gé e ka gjetur dhe se nuk ka ndonjé argument
té fugishém gé t’i kundérshtojmé té gjeturat e auditimit. Ai tha se ka pérgatitur planin e veprimit pér
t’i adresuar dhe pérmirésuar rekomandimet e auditorit. Mé tej, theksoi se éshté e vérteté gé ka
probleme me pagat. Ai tha se ekzistojné mbi 30 punétoré serbé gé paguhen dhe nuk vijojné fare né
puné, né ministri. Kjo éshté marréveshje e nénshkruar né Bruksel dhe ne nuk mund té b&mé mé
shumé né kété céshtje. Sa i pérket Bechel Enka-s, tha se obligimet kontraktuale gé i kemi si shtet, ne
duhet t’i pérmbushim.

Mé tej, theksoi se ajo gé éshté gjetur né vitin 2017, do t¢ mundohet ta pérmirésojé, dhe né vitin e
ardhshém, raporti té vijé me njé opinion edhe mé té miré.

Avdullah Hoti, tha se shteti i Kosovés ka marré obligime né Bruksel, pér t’i punésuar ata punétoré té
komunitetit serb, mirépo ju béni shkelje ligjore, nése vazhdoni t’i paguani, nése ata nuk vijné né puné.
Al pyeti ministrin se si i ka menduar 53 milioné €, pér té paguar Bechel-Enka, megenése nuk ka asnjé
mbulesé buxhetore gjaté vitit 2018?

Driton Selmanaj, pyeti ministrin se sa éshté numri i sakté i kétyre punétoréve qé nuk vijné né puné
nga komuniteti serb dhe nése mund t’i sillni komisionit t& dhénat e sakta pér pozitat e tyre se cka
punojné, sepse kéto po shihet garté se jané veprime té kundérligjshme. Ai tha se, si¢ po shihet, kjo
éshté dukuri edhe né institucionet tjera dhe nuk éshté vetém né Ministriné e Infrastrukturés.



Emilija Rexhpi, tha se Marréveshja e Brukselit ka paraparé gé té punésohen zyrtaré té komunitetit
serb né institucione dhe mendoj se né Kosové ka edhe komunitete tjera, jo vetém komuniteti serb. Ajo
tha se géllimi i késaj marréveshjeje ishte gé ky komunitet té integrohet né institucione. Tani po del gé
Ministria e Infrastrukturés paguan mbi 30 té punésuar, pér té cilét pér njé pjesé té tyre nuk dihet se
edhe ¢ka punojné dhe nuk dalin fare né puné. N& pérgjithési, népér institucione, Ky numér éshté i larté.

Besnik Osmani, theksoi se jané rreth 480 persona té punésuar qé derivojné nga Marréveshja e
Brukselit, e cila éshté miratuar nga Kuvendi i Kosovés. Ata jané té punésuar si shérbyes civilé né 63
institucione té ndryshme. Sipas tij, rekomandimet e dhéna né raportin e auditimit do ta ndihmojné
ministrin dhe Ministriné e Infrastrukturés, gé ta kené né vémendje kété kategori. Ai tha se si auditor i
Pérgjithshém nuk e sheh kété problem né piképamje etnike, por né piképamje financiare. Mé tej,
theksoi se njé pjesé e kétij stafi jané duke e kryer punén e tyre edhe jané shumé aktivé. Lidhur me
opinionin e raportit, ai tha se ka gené njé gabim elementar, i cili ka ndikuar né dhénien e opinionit.
Ministria ka pranuar zyrtarisht se merr té hyra nga AKP-ja, kur dihet se ne kemi njé llogari unike té
thesarit dhe pérmes Kuvendit shpérndahen te ministrité.

Ali Lajci, tha se kjo éshté njé praktiké gjeneruese, e cila tregon pér njé arbitraritet dhe mos-
llogaridhénie té institucioneve tona. Mé tej, theksoi se nuk mund té themi se ky é&shté njé veprim
politik dhe té b&jmé veprime antiligjore. Ai, gjithashtu, tha se rasti i 53 milioné eurove nuk ka gené né
domenin e ministrit, gé té marré njé vendim ‘“ad-hoc”, mirépo éshté dashur té trajtohet sipas
procedurave.

Albet Kinolli pérgézoi ministrin pér singeritetin dhe tha se ¢éshtja e punétoréve ka gené njé fshehtési
publike, gé té gjithé e kané ditur. Po ashtu, tha se nga komuniteti rom nuk ka asnjé punétor gé éshté né
marrédhénie pune dhe gé nuk shkon né vendin e punés. Ai tha se jané pér diskriminimin pozitiv, por
jo vetém té njé komuniteti té caktuar. Lidhur me raportin, ai pyeti ministrin: Si ka ndodhur njé léshim i
tillé pér vlerésimin e pasurive pér mosformim té komisionit, qé ka ndikuar né dhénien e opinionit?

Emilija Rexhepi, theksoi se mos té mbetet kjo se vetém 30 té punésuar nga komuniteti serb jané té
punésuar né Ministri té Infrastrukturés, por ekzistojné né shumé institucione té€ punésuar té kétij
komuniteti e qé né fakt nuk dihet se ¢cka punojné, por kjo pér heré té paré éshté paragitur né raportin e
auditimit té PVF-ve pér vitin 2017, né M.

Pérfundim

KMFP vendosi gé raporti i auditimit pér PVF té MI-sé pér vitin 2017, t€ mos adresohet pér né seancé
plenare. Megjithaté, Ministria e Infrastrukturés té dorézojé raport me shkrim, lidhur me numrin e té
punésuarve té minoritetit serb, si dhe numrin e atyre gé nuk kané respektuar orarin e punés, té
pércaktuara me rregullat e shérbimit civil.

4. Shqyrtimi i raportit té auditimit pér Pasqgyrat Financiare Vjetore té Stacionit té
Autobuséve Sh. A. Prishting, pér vitin e pérfunduar mé 31 dhjetor 2017



Valon Ramadani, tha se auditori ka dhéné opinion té kualifikuar né raportin e auditimit té Stacionit
té Autobuséve, me komentin se pasqyrat financiare vjetore pér vitin 2017, pérve¢ mosvlerésimit té
pasurisé jo garkulluese, paragesin njé pamje té drejté dhe té vérteté, né té gjitha aspektet materiale. Ai
tha se auditori ka identifikuar shumé céshtje té tjera, gé duhet adresuar si: planifikimi i dobét i té
hyrave dhe shpenzimeve né planin e biznesit 2017-2019, ku planifikimi i shpenzimeve té pérgjithshme
té ndérmarrjes ishte mé i larté sesa té hyrat, mospérputhshméria mes kuponéve fiskalé té regjistruar
nga arka fiskale dhe Z-raporteve té dorézuara né arkén administrative pér té hyrat e shitjes sé biletave;
vendimi i kryeshefit Ekzekutiv pér t’i shtuar dy t€ hyra t€ reja, gé nuk ishin té pérfshira né rregulloren
e Bordit, blerja e mallrave dhe shérbimeve, pa procedura té prokurimit, humbjet e bartura vit pas viti,
si dhe ka njé zbatim té ulét té rekomandimeve nga viti paraprak dhe vitet e méhershme.

Emin Sylejmani, tha se ka lexuar raportin e auditorit dhe té gjitha té gjeturat e paragitura, géndrojné.
Sa i pérket vlerésimit té aseteve, pas lufte, ne kemi béré njé vlerésim té aseteve. Ai tha se i di
standardet se si e kérkojné té béhet vlerésimi, por gé kapacitetet i kané té tilla. Te plani i biznesit, ai
tha se ka gené njé kryeshef tjetér, i cili nuk ka gené profesional dhe plani nuk ishte béré né harmoni
me té hyrat. Lidhur me punésimet, tha se né vitin 2017 kishin ndodhur punésimet enorme dhe kété vit
nuk kané pasur punésime, pérvec njé punétori té sigurimit, pér shkak té kércénimeve qé ai personalisht
kishte pasur. Ai, gjithashtu, shtoi se auditorja e brendshme ka gené njé punétore e papérgatitur
profesionalisht, e cila nuk ka marré masat e nevojshme rreth auditimit té brendshém.

Driton Selmanaj, pyeti z. Sylejmani: Q& sa kohé éshté né kété pozité? Mé tej, tha se nga sgarimet qé
po jepni, po del gé kétu mungon truri menaxherial. Ai tha se shumé procedura té prokurimit nuk jané
zhvilluar né pérputhje me ligjin. Té gjithé jemi té obliguar gé ta zbatojmé ligjin. Po ashtu, tha se
raporti do sgarime dhe e gjithé kjo nuk éshté vetém shkak i mungesés sé dijes.

Valon Ramadani propozoi gé pa prezencén e kryesuesit t€ Bordit, t¢é mos vazhdohet mé tutje
diskutimi pér kété raport.

Pérfundim

KMFP vendosi gé né mbledhjen e radhés té ftohet kryesuesi i Bordit t¢ Ndérmarrjes Stacioni i
Autobuséve Sh. A. Prishting, pér té diskutuar pér raportin e auditimit té PVF-ve té ndérmarrjes.

5. Shqyrtimi dhe miratimi i planit té punés sé Zyrés Kombétare té Auditimit pér sezonin
e auditimit 2018-2019

Besnik Osmani, tha se ajo gé ndryshon prej viteve té kaluara, éshté se kemi tri ministri té reja gé jané
shtuar. Njéra éshté MAPL, pér shkak se ka kaluar afati lidhur me konfliktin e interesit. Eshté rritur
numri i auditmeve nga projektet e jashtme, po ashtu edhe numri i auditimeve té performancés, éshté
rritur. Né total jané 136 auditime té planifikuara. Kapacitetet tona, nga viti i kaluar, kané dallim me
vetém 5 auditoré mé shumé. Ai tha se kané 1éné dy auditime té zbrazéta dhe né bashképunim me
deputetét do t’i plotésojné.

Driton Selmanaj, tha se né vitin e kaluar patém shtuar dy kérkesa, njérén lidhur me subvencionet né
bujgési dhe e dyta me kontratén e KEDS-it. Lidhur kontratén e KEDS-it, Prokuroria ka filluar njé



proces dhe ne jemi dakorduar gé derisa té pérfundojé procesi né Prokurori, t¢ mos vazhdojmé me
auditimin. Ai tha se plani éshté pérgatitur miré dhe i pranueshém, mirépo nése komisioni ka kérkesa
pér auditime shtesé, atéheré mund ta b&jmé né mbledhjen e radhés sé komisionit.

Pérfundim

KMFP shqyrtoi planin e punés sé ZKA-sé pér sezonin e auditimit 2018 -2019 dhe kérkesat pér
ndryshim té tij mund té béhen deri né mbledhjen e radhés sé komisionit.

6. Té ndryshme
Driton Selmanaj i njoftoi deputetét, qé mé daté 10 tetor 2018, do té mbajné punétori té pérbashkét me
Komisionin pér Buxhet dhe Financa dhe Zyrén Kombétare t& Auditimit, té cilén do ta mbéshtesé
GIlZ-i, né té cilén do té trajtojné raportin vjetor té auditimit pér vitin 2017.

Pérfundim

KMFP vendoi gé komisioni té mbajé punétori té pérbashkét me Komisionin pér Buxhet dhe Financa
dhe Zyrén Kombétare té Auditimit, mé datén 10 tetor 2018.

Mbledhja pérfundoi né orén 12:00.

Kryetari i komisionit,
E pérgatiti:
Stafi mbéshtetés i komisionit. Driton Selmanaj




